
«Հայաստանի Հանրապետության 2019 թվականի պետական բյուջեում վերաբաշխում, Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման 

 Հայաստանի Հանրապետության կառավարության սույն որոշման նախագծի ընդունման անհրաժեշտությունը պայմանավորված է հետևյալով. 
Բարձրագույն դատական խորհրդի և ՀՀ դատարանների 2019 թվականի բյուջետային հայտի ներկայացման պահին Սնանկության դատարանի դատավորների նշանակումները դեռ արված չէին, հետևաբար հայտնի չէին նաև Սնանկության դատարան տեղափոխվող դատական և քաղաքացիական ծառայողների տվյալները, որի արդյունքում ‹‹Դատական իշխանության գործունեության ապահովում և իրականացում›› 1080 ծրագրի ‹‹ՀՀ Սնանկության դատարանի բնականոն գործունեության և ՀՀ Սնանկության դատարանի կողմից դատական պաշտպանության իրավունքի ապահովում›› 11017 միջոցառման բյուջետային ծախսերի տնտեսագիտական դասակարգման ‹‹Քաղաքացիական, դատական և պետական ծառայողների պարգևատրում›› հոդվածի գծով այժմ բյուջետային միջոցներն անբավարար են: Քանի որ դատական և քաղաքացիական ծառայողների գերակշռող մասը Սնանկության դատարան են տեղափոխվել Հայաստանի Հանրապետության առաջին ատյանի ընդհանուր իրավասության և մասնագիտացված տարբեր դատարաններից, իսկ նշված ծառայողների համար նշված հոդվածով գումարները հատկացվել են նախկին աշխատավայրում, և համաձայն ‹‹Պետական պաշտոններ և պետական ծառայության պաշտոններ զբաղեցնող անձանց վարձատրության մասին›› ՀՀ օրենքի 22-րդ հոդվածի 7-րդ մասի կիսամյակային հաշվետվության հիման վրա պարգևատրումը պետական ծառայողների պարգևատրման ֆոնդից առաջին կիսամյակի համար պետք է տրվի մինչև հուլիսի 30-ը, հետևաբար 1080 ծրագրի  11007, 11008, 11009, 11012, 11014 և 11017 միջոցառումների միջև տվյալ հոդվածի գծով հատկացված միջոցների վերաբաշխման խնդիր է առաջանում, որը կարելի է լուծել միայն կառավարության որոշման միջոցով:
Հիմք ընդունելով ‹‹Հայաստանի Հանրապետության դատական օրենսգիրք›› ՀՀ սահմանադրական օրենքի 95-րդ հոդվածի 5-րդ մասի պահանջը և ՀՀ կառավարության 10.07.2018թ. թիվ 763-Ն որոշումը դատավորների թեկնածուների հավակնորդների ցուցակի համալրման նպատակով անցկացվող որակավորման գրավոր քննության հարցերը մշակողների և որակավորման գրավոր քննության արդյունքների գնահատման հանձնաձողովի անդամների վարձատրության համար բյուջետային ծախսերի տնտեսագիտական դասակարգման ‹‹Այլ նպաստներ բյուջեից›› հոդվածի գծով  ծախսը պլանավորվել է չորրորդ եռամսյակում: Սակայն ‹‹Հայաստանի Հանրապետության դատական օրենսգիրք›› ՀՀ սահմանադրական օրենքի 95-րդ հոդվածի 6-րդ մասի համաձայն Բարձրագույն դատական խորհրդի կողմից դատավորների  թեկնածուների հավակնորդների ցուցակի արտահերթ համալրման որոշում (21.02.2019թ. թիվ ԲԴԽ-12-Ո-45) է ընդունվել, որի արդյունքում 2019 թվականի ապրիլին անց են կացվել  որակավորման գրավոր քննություններ և այս պահին որակավորման գրավոր քննության հարցերը մշակողների և որակավորման գրավոր քննության արդյունքների գնահատման հանձնաձողովի անդամների վարձատրության հարց է առաջացել: Այդ պատճառով նպատակահարմար ենք գտնում ‹‹Դատական իշխանության գործունեության ապահովում և իրականացում›› 1080 ծրագրի ‹‹Բարձրագույն դատական խորհրդի բնականոն գործունեության ապահովում և Բարձրագույն դատական խորհրդի կողմից դատական իշխանության անկախության երաշխավորմանն ուղղված միջոցառումների իրականացում›› 11001 միջոցառման ‹‹Ընդհանուր բնույթի այլ ծառայություններ›› հոդվածով երրորդ եռամսյակում հատկացված գումարից 795.0 հազ. ՀՀ դրամը միջհոդվածային վերաբաշխում կատարելու միջոցով տեղափոխել չորրորդ եռամսյակ, իսկ ‹‹Այլ նպաստներ բյուջեից›› հոդվածով չորրորդ եռամսյակում  հատկացված գումարից 795.0 հազ. ՀՀ դրամը տեղափոխել երրորդ եռամսյակ:

«Հայաստանի Հանրապետության 2019 թվականի պետական բյուջեում վերաբաշխում, Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման հետևանքով այլ իրավական ակտերի ընդունման անհրաժեշտության մասին


«Հայաստանի Հանրապետության 2019 թվականի պետական բյուջեում վերաբաշխում, Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերի  ընդունման  անհրաժեշտություն չի առաջանում:

«Հայաստանի Հանրապետության 2019 թվականի պետական բյուջեում վերաբաշխում, Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման հետևանքով առաջացող լրացուցիչ բյուջետային ծախսերի մասին


«Հայաստանի Հանրապետության 2019 թվականի պետական բյուջեում վերաբաշխում, Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման հետևանքով Հայաստանի Հանրապետության 2019 թվականի պետական բյուջեով նախատեսված ծախսերը չեն ավելանում:


